
ᐊᕕᒃᑐᖅᓯᒪᓂᖏᓐᓄᑦ ᐆᒥᒪᔪᓕᕆᔨᕐᔪᐊᒃᑯᖏᑦ ᑲᑎᒪᔨᖏᓐᓄᑦ 

 

ᑖᔅᓱᒧᖓ 

 

ᑐᑭᓯᒋᐊᕈᑎ: X  ᐃᓱᒪᓕᐅᕈᑎ:   ᐃᒪᓐᓈᖅᑑᑏᑦ:  

 

ᐱᓇᐃᓗᑕᖅ: ᕙᓪᓕᐊᑎᑕᐅᓂᖓ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐃᓚᒋᓪᓗᓂᐅᒃ 

ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ ᓴᓇᓯᒪᓂᖓ ᐅᑭᐅᑕᖅᑐᒥ (Pandalus borealis) ᐊᒻᒪ ᕿᓂᕐᑕᓖᑦ 

(Pandalus montagui) ᑭᖑᑉᐸᐃᑦ ᐱᖓᓐᓇᖓᓂ ᐊᒻᒪ ᑲᓇᓐᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ 

 

ᓄᓇᙳᐊᖅ: 

ᑐᖑᔪᖅᑐᐃᑦ ᐃᓃᑦ – ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ) 

ᑐᖑᔪᕈᔪᒃᑐᐃᑦ ᐃᓃᑦ – ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ) 

ᖃᓄᐃᓕᖓᓂᖓ 

 

ᐱᔾᔪᑎᒋᔭᖓ ᐅᑯᓄᖓ ᑐᑭᓯᒋᐊᕈᑎᓄᑦ ᑐᓴᕋᔅᓴᖅ ᑐᑭᓯᒋᐊᕈᑎᖃᖅᑎᑦᑎᓗᓂ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ (DFO) ᐃᖅᓇᐃᔮᖓᓂ ᓴᖅᑭᑎᑦᑎᓗᑎ ᐊᒻᒪ ᐊᑐᓕᖅᑎᑦᑎᓗᑎ 

ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ (PA) ᓴᓇᓯᒪᓂᖓ ᑐᑭᒧᐊᖅᑎᑦᑎᓂᐊᖅᑐᑦ ᐃᖃᓗᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᐃᓱᒪᓕᐅᖅᑕᐅᔪᓂᑦ ᐅᑯᓄᖓ Pandalus montagui ᐊᒻᒪ Pandalus borealis ᐅᕙᓂ 

ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ (WAZ), ᐊᒻᒪ ᐋᖅᑭᒋᐊᕐᓗᒍ ᒫᓐᓇᐅᔪᒥᑦ ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᕐᒧᑦ ᓴᓇᓯᒪᓂᖓ ᐅᑯᓄᖓ ᐆᒪᔪᓄᑦ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ (EAZ). ᐃᓗᓕᓪᓗᐊᑕᕆᔭᖏᑦ 

ᓴᓇᓯᒪᓂᖓᓄᑦ ᐅᑯᐊᖑᔪᑦ; ᓇᓗᓇᐃᕐᕕᖓᓂ ᓇᑭᓐᖔᕐᓂᖓᓂ ᓇᓗᓇᐃᕐᓗᒋᑦ ᐃᖃᓗᐃᑦ 

ᖃᓄᐃᓕᖓᓕᕐᓂᖏᓐᓄᑦ ᐃᓂᖏᓐᓂ (ᖃᓄᐃᖏᑎᐊᖅᑐᑦ, ᖃᐅᔨᒪᔭᕿᐊᓖᑦ ᐊᒻᒪ ᐱᒻᒪᕆᐅᔪᑦ) ᐊᒻᒪ 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ (HDR). ᓄᓇᖑᐊᖅ ᑭᖑᑉᐸᓄᑦ ᐃᖃᓗᒐᓱᐊᕐᕕᐅᕙᑦᑐᑦ 

(SFA) ᐃᓚᒍᑕᖓᓃᑦᑐᖅ 1. 

ᐱᑕᖃᖅᑎᑕᐅᓯᒪᔪᑦ ᓇᓗᓇᐃᔭᖅᑕᐅᓯᒪᔪᓂᑦ ᑲᑎᒪᔨᓄᑦ, ᓄᑖᖅ ᑭᒡᓕᖃᖅᑎᑦᑎᓗᓂ ᓇᓗᓇᐃᕐᕕᖓᓂ 

ᓇᑭᙶᕐᓂᖓᓂ (LRP) ᐅᑯᓄᖓ Pandalus montagui ᐊᒻᒪ Pandalus borealis ᐅᕙᓂ ᐱᓇᖕᓇᖓᓂᑦ 

ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᐋᖅᑭᒋᐊᖅᑕᐅᔪᑦ ᑭᒡᓕᖃᖅᑎᑦᑎᓗᓂ ᓇᓗᓇᐃᕐᕕᖓᓂ ᓇᑭᙶᕐᓂᖓᓂ ᐃᖃᓗᓐᓄᑦ 

ᐅᕙᓂ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ ᓴᖅᑭᖅᑎᑕᐅᓚᐅᖅᑐᑦ ᐅᑯᓄᖓ ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᖃᐅᔨᓴᓂᕐᒧᑦ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓᓂ (CSAS) 

ᑲᐅᔨᓴᖅᑎᐅᖃᑕᐅᔪᓄᑦ ᕿᒥᕐᕈᔭᐅᓂᖓ ᐱᕙᓪᓕᐊᓂᖓ ᐅᐱᖔᖓᓂ 2020. ᑕᕝᕘᓇᔅᓴᐃᓐᓇᖅ 

ᐱᕙᓪᓕᐊᓂᖓᒍᑦ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᖃᐅᔨᓴᓂᕐᒧᑦ ᑐᔅᓯᕋᓚᐅᖅᑐᑦ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ (USR) ᓇᑭᓐᖔᕐᓂᖏᓐᓄᑦ ᑖᒃᑯᐊ ᐃᖃᓗᐃᑦ.  

ᐅᑭᐊᔅᓵᖓᓂ 2020, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᓄᓇᒦᖔᖅᑐᓂᑦ ᐅᓚᑦᑎᓂᕐᒧᑦ 

ᓴᖅᑭᑎᑦᑎᓚᐅᖅᑐᑦ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ (NPAWG), 

ᑐᕌᒐᕆᒪᐅᖅᑕᖏᑦ ᓴᖅᑭᑎᑦᑎᓗᑎ ᐊᒻᒪ ᐊᑐᓕᖁᔭᓕᐅᕐᓗᑎ ᐱᓕᕆᕆᐊᖑᓯᒪᖏᑦᑐᓂᑦ ᐃᓚᖏᓐᓂ 

ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᕐᒧᑦ ᓴᓇᓯᒪᓂᖏᓐᓄᑦ, ᐱᓗᐊᖅᑐᒥᑦ, ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ ᐊᒻᒪ 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ. ᐃᓚᒋᔭᐅᔪᑦ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ ᐱᖃᔨᐅᔾᔨᔪᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᖃᐅᔨᓴᓂᕐᒧᑦ 

ᐊᒻᒪ ᓄᓇᒦᖔᖅᑐᓂᑦ ᐊᐅᓚᑦᑎᓕᕐᒧᑦ, ᑲᓇᑕᒥ ᐊᕕᑦᑐᖅᓯᒪᔪᑦ ᒐᕙᒪᐃᑦ, ᓄᓇᖃᖅᑳᖅᓯᒪᔪᑦ ᑎᒥᐅᔪᑦ, 

ᐃᖃᓗᓕᕆᓂᕐᒧᑦ ᑭᒡᒐᖅᑐᐃᔪᑦ ᐊᒻᒪᓗᑦᑕᐅᖅ ᑲᑎᒪᔩᑦ ᐊᒻᒪ ᐃᖅᑲᓇᐃᔭᖅᑏᑦ. 

ᔫᓂᒥᑦ 2021, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᓴᖅᑭᑎᑦᑎᓚᐅᖅᑐᑦ ᐅᑭᐅᖅᑕᖅᑐᒥ 

ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ ᐊᑐᓕᖁᔭᖏᓐᓂᑦ ᕿᓂᕐᓗᑎ ᐃᓱᒪᓕᐅᕐᓂᐅᔪᓂᑦ 

ᐊᒻᒪ ᐊᑐᓕᖁᔭᐅᔪᓂᑦ ᐅᑯᓇᖓᑦ ᓄᓇᕕᒻᒥ ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ ᐊᒻᒪ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᑯᓄᖓ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ ᐅᑯᓄᖓ ᑲᓇᖕᓇᖓᓂ 

ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ ᐃᖃᓗᖏᑦ. ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑐᔅᓯᕋᐅᑎᖓ ᐋᒡᒑᖅᑕᐅᓚᐅᖅᑐᖅ ᖃᓄᐃᓐᓂᖃᕆᐊᖃᖅᑎᑕᐅᓪᓗᓂ ᑖᒃᑯᐊ 

ᑲᑎᒪᔩᑦ ᓴᖅᑭᑎᑦᑎᔪᓐᓇᒪᐅᖏᑦᑐᑦ ᐅᕝᕙᓘᓐᓃᑦ ᐊᑐᓕᖁᔭᓕᐅᕐᓗᑎ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᒃ 

ᑭᓯᐊᓂ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ ᓴᓇᓯᒪᓂᖓ ᑐᓂᔭᐅᑎᓪᓗᒍ ᐊᑕᖏᕐᓗᓂ ᐊᒻᒪ ᐊᑕᖐᔪᓂᑦ 

ᐋᖅᑭᒋᐊᖅᑕᐅᔪᓂᑦ ᑲᑎᑎᕆᓯᒪᔪᒥ ᐃᖃᓗᒐᓱᖕᓂᕐᒧᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᒧᑦ (IFMP). ᖁᑦᑎᒃᓂᕐᓴᐃᑦ 

ᐱᑕᖃᕐᓂᖏᑦ ᖃᐅᔨᒋᐊᕐᕕᑦ ᐊᑐᓕᖁᔭᐅᓯᒪᔪᑦ ᐅᑯᓄᖓ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

ᖃᐅᔨᓴᓂᕐᒧᑦ ᐊᑐᖅᑕᐅᓯᒪᔪᑦ ᐃᑲᔪᖅᑐᑎ ᖃᐅᔨᔾᔪᑎᐅᓪᓗᑎ ᐊᐅᓚᑦᑎᓂᕐᒧᑦ ᐃᓱᒪᓕᐅᓂᕐᒧᑦ 2020-ᒥᓂᑦ, 

ᐃᓕᓴᕆᔭᐅᒪᔪᒥᑦ ᓴᖅᑭᖅᑎᑕᐅᓯᒪᖏᑦᑐᒐᓗᐊᖅ. 

ᐃᖅᑲᓇᐃᔮᖑᓂᖓ ᓴᖅᑭᑎᑦᑎᓂᕐᒧᑦ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐱᕙᓪᓕᐊᓂᖃᖅᑐᑦ. 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᑐᑭᒧᐊᖅᑎᑦᑎᓂᐊᖅᑐᑦ ᐃᖃᓗᑦᑕᐅᕙᑦᑐᓂᑦ 

ᖁᕝᕙᓯᓐᓂᖏᓐᓄᑦ ᐊᒻᒪ ᐊᓯᖏᓐᓄᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓖᑦ ᐊᑐᓂ ᐃᖃᓗᒡᒍᑎᓄᑦ 

ᖃᓄᐃᓕᖓᓂᖏᓐᓄᑦ ᐃᓂᖏᓐᓂ. ᒫᓐᓇᐅᕋᑖᖅᓯᒪᔪᒥᑦ, ᑖᓐᓇ ᐃᖅᑲᓇᐃᔮᖑᔪᖅ ᑲᔪᓯᒪᔪᖅ ᐃᖃᓗᓕᕆᔪᓄᑦ 

ᑐᑭᒧᐊᖅᑎᑕᐅᔪᑦ ᑲᑎᒪᔨᕋᓛᓄᑦ ᓴᖅᑭᖅᑎᑕᐅᓚᐅᖅᑐᑦ ᑭᖑᓂᐊᒍᑦ ᐊᑐᓕᖁᔭᐅᓯᒪᔪᓂᑦ ᐅᕙᓂ ᐅᑭᐅᑕᖅᑐᒥ 

ᑭᖑᑉᐸᕐᓄ ᐅᖃᐅᔾᔨᒋᐊᓂᕐᒧᑦ ᑲᑎᒪᔨᕋᓛᑦ (NSAC) ᑲᑎᒪᓂᖓ ᕕᕝᕗᐊᕆᒥ 2023. ᑖᒃᑯᐊ ᑲᑎᔨᕋᓛᑦ 

ᐱᓕᕆᒋᐊᖃᖅᑎᑕᐅᓚᐅᖅᑐᑦ ᐃᒪᐃᓪᓗᑎ, ᐊᓯᖏᓐᓂᓪᓗ, ᓯᕗᒧᒋᐊᖅᑎᑕᐅᓂᖏᑦ ᐱᕙᓪᓕᐊᑎᑦᑎᓂᕐᒧᑦ 

ᓂᕈᐊᕋᔅᓴᐅᓂᖓ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖃᕈᓐᓇᑐᐃᓐᓇᕿᐊᓖᑦ 

ᐊᑕᖏᖅᑐᒋᑦ ᑭᒍᑉᐸᓄᑦ ᐱᑕᖃᕐᓂᖏᓐᓄᑦ (ᓲᕐᓗ. ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ, ᐱᓇᖕᓇᖓᓂᑦ 

ᖃᐅᔨᓴᕐᕕᐅᔪᑦ ᐃᓃᑦ, ᑭᖑᑉᐸᓂᐊᕐᕕᐅᔪᑦ 4, 5, ᐊᒻᒪ 6). ᐃᓚᒋᔭᐅᖃᑕᐅᔪᑦ ᑲᑎᒪᔨᕋᓛᓂᑦ ᐱᖃᓯᐅᔾᔨᔪᑦ 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᖃᐅᔨᓴᓂᕐᒧᑦ ᐊᒻᒪ ᓄᓇᒦᖔᖅᑐᓂᑦ ᐊᐅᓚᑦᑎᓂᕐᒧᑦ 

ᐊᕕᑦᑐᖅᓯᒪᔪᓂᑦ, ᑲᓇᑕᒥ ᐊᕕᑦᑐᖅᓯᒪᔪᓂᑦ ᒐᕙᒪᐃᖓᑦ ᓂᐅᐸᐅᓐᓛᓐ ᐊᒻᒪ ᓛᐸᑐᐊ, ᓄᓇᑐᖃᕗᑦ ᓄᓇᓕᒻᒥ 

ᑲᑎᒪᔩᑦ, ᐊᒻᒪ ᐃᖃᓗᓕᕆᓂᕐᒧᑦ ᑭᒡᒐᖅᑐᐃᔪᑦ (ᓄᓇᖅᐸᓯᒻᒥ ᐊᒻᒪ ᐃᒪᐃᓐᓇᕐᒥᑦ). ᑐᑭᓯᔭᐅᔪᖅ ᑖᒃᑯᐊ ᐱᓕᕆᔩᑦ 

ᐊᑕᖐᖏᑦᑐᑦ ᑭᒡᒐᖅᑐᐃᓂᕐᒥᑦ ᐅᑭᐅᑕᖅᑐᒥ ᑭᖑᑉᐸᕐᓄ ᐅᖃᐅᔾᔨᒋᐊᓂᕐᒧᑦ ᑲᑎᒪᔨᕋᓛᑦ ᐊᒻᒪ ᐃᓱᒪᒋᔭᐅᖏᑦᑐᑦ 

ᑭᖑᕝᕕᓗᑎ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ.  

 

ᐱᕙᓪᓕᐊᓂᖓ ᐅᓪᓗᒥᒧᑦ 
 

ᐃᖃᓗᓕᕆᓂᕐᒧᑦ ᑐᑭᒧᐊᖅᑎᑕᐅᔪᑦ ᓕᕆᔩᑦ ᐊᒥᓱᒐᓐᓂᑦ ᑲᑎᒪᓂᖃᖅᓯᒪᔪᑦ ᒫᑦᓯᒥᓂᑦ 2023 ᕿᒥᕐᕈᓪᓗᑎ ᐊᒻᒪ 

ᐱᓕᕆᖃᑎᖃᖅᑐᑎᑦ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖏᓐᓄᑦ ᑭᖑᑉᐸᓄᑦ 

ᐱᑕᖃᕐᓂᖏᓐᓄᑦ. ᑖᒃᑯᐊ ᐱᓕᕆᔩᑦ ᐅᖃᐅᓯᖃᖅᓯᒪᔪᑦ ᐊᑐᓕᖅᑎᑕᐅᓂᖓᓄᑦ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᕐᓂᖃᓛᖓᔪᑦ ᑮᓇᐅᔭᓕᕆᓂᕐᒧᑦ ᐃᑲᔫᓯᐊᓂᑦ ᓄᓇᒦᖔᖅᑐᓂᑦ ᐊᕙᑎᒧᑦ 

ᐱᐅᔪᒥᑦ, ᒪᑭᒪᑎᑕᔅᓴᐅᔪᓂᑦ, ᓇᓗᓇᐃᖅᓯᓪᓗᑎ ᐊᑐᖅᑕᐅᓂᖓ ᒪᓕᓐᓂᖃᖅᑐᓂ ᐊᑐᐊᒐᖏᓐᓂ 

ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ. 

ᑕᕝᕙᓂ ᑎᑎᕋᖅᓯᒪᔪᓂᑦ ᐱᓕᕆᔨᓂᑦ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᓄᓇᒦᖔᖅᑐᓂᑦ 

ᐊᐅᓚᑦᑎᓂᕐᒧᑦ ᓴᖅᑭᑎᑦᑎᓯᒪᔪᑦ ᐊᒻᒪ ᓴᖅᑭᖅᑎᑕᐅᓪᓗᑎ ᑎᑎᕋᖅᑕᐅᒋᐊᓐᖓᖅᓯᒪᔪᑦ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖓ ᐅᖃᖅᓯᒪᓂᖃᖅᑐᖅ “ᑐᓐᖓᕕᖓ ᐊᖑᓂᒃᑕᐅᔪᓐᓇᖅᑐᓕᒫᑦ 

(TAC)” ᐱᔾᔪᑎᖃᕋᓱᐊᖅᑐᑦ ᐊᑐᖅᑕᐅᓂᖓᓄᑦ ᐅᕙᓂ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᐱᓇᖕᓇᖓᓂᑦ 

ᖃᐅᔨᓴᕐᕕᐅᔪᑦ ᐃᓃᑦ. ᖃᓄᐃᓕᖓᓂᓪᓗᐊᑕᖏᑦ ᑖᔅᓱᒥᖓ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ 

ᐊᑐᖅᑕᐅᓂᖓ ᐱᖃᓯᐅᔾᔨᔪᑦ ᓴᖅᑭᖅᑎᑕᐅᓂᖏᓐᓄᑦ ᐋᖅᑭᔅᓯᒪᔪᑦ (ᑐᓐᖓᕕᖓ) ᐊᖑᓂᒃᑕᐅᔪᓐᓇᖅᑐᓕᒫᑦ 

ᖁᕝᕙᓯᓐᓂᖏᑦ ᐊᑐᓂ ᐱᑕᖃᕐᓂᖏᓐᓄᑦ ᑐᓐᖓᓂᖃᖅᑐᑦ ᓈᓴᐅᑎᑎᒍᑦ ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ (FB) 

ᒫᓐᓇᐅᕋᑖᖅᓯᒪᔪᓂᑦ. ᐊᑐᖅᑕᐅᓂᖓ ᐃᓱᒪᒋᔭᖃᖅᑐᑦ ᒫᓐᓇᓕᓴᐅᓛᖑᔪᓂᑦ ᐱᑕᖃᕐᓂᖏᓐᓄᑦ 

ᖃᓄᐃᓕᖓᓂᖏᓐᓄᑦ ᖃᓄᐃᖏᑎᐊᖅᑐᓂᑦ, ᖃᐅᔨᒪᓇᓱᓐᓂᕐᒧᑦ ᐊᒻᒪ ᐱᒻᒪᕆᐅᔪᓄᑦ ᐃᓂᖏᑦ ᐊᒻᒪ 

ᐊᑐᖅᑕᐅᔪᓐᓇᕐᓂᖏᓐᓄᑦ ᖁᕝᕙᓯᓐᓂᖓ (ER) ᑐᓐᖓᕕᖓ ᐊᖑᓂᒃᑕᐅᔪᓐᓇᖅᑐᓕᒫᑦ ᖃᐅᔨᔾᔪᑎᐅᓗᑎ 

ᐋᖅᒻᑭᒋᐊᖅᑕᐅᔪᓄᑦ ᐊᖑᓂᒃᑕᐅᔪᓐᓇᖅᑐᓕᒫᑦᖃᖓᑐᐃᓐᓇᒃᑯᑦ ᐊᕐᕌᒍᖓᓂ. ᑐᓐᖓᕕᖓ 

ᐊᖑᓂᒃᑕᐅᔪᓐᓇᖅᑐᓕᒫᑦ ᐊᑐᖅᑕᐅᓂᖓ ᐱᔭᐅᓚᐅᖅᑐᑦ ᐅᖃᐅᔾᔨᒋᐊᕈᑎᒥᑦ ᐅᖃᐅᓯᕆᔭᐅᓯᒪᕋᑖᖅᑐᓄᑦ 

ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ ᐅᕙᓂ 2020 ᐊᒻᒪ 2021. 

ᑐᓐᖓᕕᖓ ᐊᖑᓂᒃᑕᐅᔪᓐᓇᖅᑐᓕᒫᑦ ᐊᑐᖅᑕᐅᓂᖓ ᑲᔪᓯᓂᖃᐃᓐᓇᖅᑐᖅ ᐊᑕᐅᑦᑎᒃᑰᖃᑎᖃᖅᑐᓂ 

ᑐᓴᕋᔅᓴᐅᔪᓂᑦ ᐱᑕᖃᖅᑎᑕᐅᔪᑦ ᐃᓚᒋᔭᐅᔪᓄᑦ ᐃᖃᓗᓕᕆᓂᕐᒧᑦ ᑐᑭᒧᐊᖅᑎᑕᐅᔪᖅ ᐱᓕᕆᔩᑦ. 

ᐃᖃᓗᓕᕆᓂᕐᒥᑦ ᑎᒍᒥᐊᖅᑎᐅᖃᑕᐅᔪᑦ (ᑲᓇᑕᒥ ᑲᑐᔾᔨᖃᑎᒌᑦ ᑭᖑᑉᐸᓕᐅᖅᑏᑦ, ᐅᑭᐅᑕᖅᑐᒥ ᑲᑐᔾᔨᖃᑎᒌᖏᑦ 

ᐊᒻᒪ, ᓄᓇᕗᒻᒥ ᐃᖃᓗᓕᕆᓂᕐᒧᑦ ᑲᑐᔾᔨᖃᑎᒌᖏᑦ) ᓴᖅᑭᑎᑦᑎᓯᒪᒻᒥᔪᑦ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ 

ᒪᓕᒋᐊᓕᑦ ᐊᑐᖅᑕᐅᓂᖓ ᓯᕗᓪᓕᖅᐹᒥ ᑐᓂᔭᐅᔪᑦ ᐅᑯᓄᖓ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 

ᒫᑦᓯᒥ 2022. ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖓ ᐅᖃᖅᓯᒪᓂᖏᑦ “50% 

ᐅᕝᕙᓘᓐᓃᑦ ᐱᔭᕇᖅᑐᖅ” ᐊᑐᖅᑕᐅᔪᓐᓇᖅᑐᑦ ᑭᖑᑉᐸᓄᑦ ᐱᑕᖃᕐᓂᖏᓐᓄᑦ ᐅᑯᓇᓂ ᑲᓇᖕᓇᖓᓂ 

ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪᓗᑦᑕᐅᖅ ᑭᖑᑉᐸᓂᐊᕐᕕᐅᔪᓂᑦ 4 ᐊᒻᒪ 5. ᐊᑐᖅᑕᐅᔪᓐᓇᕐᓂᖓᖓ ᐅᕙᓂ 

ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ ᐃᓱᒪᒋᔭᐅᕙᓪᓕᐊᒻᒥᔪᖅ. ᖃᓄᐃᓕᖓᓂᓪᓗᐊᑕᖏᑦ ᑖᔅᒥᖓ 

ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖓ ᑭᓪᓕᖃᖅᑎᑕᐅᔪᑦ ᖁᕝᕙᕆᐊᖅᑕᐅᓗᑎ 

ᐅᕝᕙᓘᓐᓃᑦ ᐊᑦᑎᓪᓕᒋᐊᖅᑕᐅᓗᑎ ᐊᕐᕌᒍᑕᒫᑦ ᐊᖑᓂᒃᑕᐅᔪᓐᓇᖅᑐᓕᒫᑦ ᐊᓯᔾᔨᕐᓗᒍ 50 ᐳᓴᓐᑎᒥᑦ 

ᒪᓕᑦᑕᐅᒐᔭᖅᑐᖅ ᐊᓯᐊᒍᑦ ᐊᑐᖅᑕᐅᓗᑎ ᐋᖅᑭᔅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᖁᕝᕙᓯᓐᓂᖏᑦ ᒫᓐᓇᐅᕋᑖᖅᓯᒪᔪᒧᑦ 

ᒥᔅᓴᐅᓴᑦᑕᐅᓯᒪᔪᓄᑦ ᐱᓇᓱᒃᑕᐅᔪᓐᓇᖅᑐᑦ ᐊᖏᓂᖓᓂ. ᐊᒥᓲᓂᖏᑦ ᐊᖑᓂᒃᑕᐅᔪᓐᓇᖅᑐᓕᒫᑦ ᐊᓯᔾᔨᖅᑐᖅ 

ᐊᑐᖅᑕᐅᒐᔭᖅᑐᖅ ᑐᖏᓕᖓᓄ ᐊᕐᕌᒍᖓᓄ, ᑭᓯᐊᓂ ᐊᖑᓂᒃᑕᐅᔪᓐᓇᖅᑐᓕᒫᑦ ᐊᓯᔾᔨᖅᑐᑦ ᐊᖏᓂᖓ 

ᐊᖏᓂᖅᓴᐅᒍᓂ 50 ᐳᓴᓐᑎᒥᑦ (ᑕᕝᕙᓂ 50 ᐳᓴᓐᑎ ᑖᔅᓱᒥᖓ ᓄᑖᒥ ᐊᔾᔨᒌᖏᓐᓂᖓ ᐱᓇᓱᐊᖅᑕᐅᒐᔭᖅᑐᖅ).  

ᐃᖃᓗᓕᕆᓂᕐᒧᑦ ᑐᑭᒧᐊᖅᑎᑕᐅᔪᑦ ᐱᓕᕆᔩᑦ ᑲᔪᓯᑎᑦᑎᔪᑦ ᐃᓱᒪᒋᔭᖃᓂᕐᒧᑦ ᐊᑐᑦᑎᐊᕐᓂᓐᓄᑦ ᒪᕐᕉᒃ 

ᓂᕈᐊᕋᔅᓴᐃᑦ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖏᑦ ᑎᑭᑦᑎᓂᖏᓐᓄᑦ 

ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ ᑐᕌᒐᖏᓐᓂ. 

 

ᑭᖑᓪᓕᕐᒥ ᖃᓄᐃᓕᐅᕆᐊᕈᑏᑦ 
 

ᐃᖃᓗᓕᕆᓂᕐᒧᑦ ᑐᑭᒧᐊᖅᑎᑕᐅᔪᑦ ᐱᓕᕆᔩᑦ ᒪᕐᕈᑲᓐᓃᓐᓂ ᑲᑎᒪᓂᖃᓂᕐᒧᑦ ᐋᖅᑭᔅᓯᓯᒪᔪᑦ ᐊᒡᒋᖅᑐᓂᑦ 

ᑕᖅᑭᐅᓂᐊᖅᑐᓂᑦ ᑐᕌᒐᖃᖅᑐᑎᑦ ᓄᖅᑲᕐᓗᓂ ᐅᖃᐅᓯᕆᔭᐅᓂᖓ ᓂᕈᐊᕋᔅᓴᖅ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐊᑐᖅᑕᐅᓂᖏᑦ ᐅᑭᐊᖦᔅᓵᖑᓕᖅᑲᑦ 2023. ᑭᒡᒐᖅᑐᐃᓂᖃᑦᑎᐊᓂᐊᕐᓗᓂ 

ᑭᐅᑕᖅᑐᒥ ᑭᖑᑉᐸᕐᓄ ᐅᖃᐅᔾᔨᒋᐊᓂᕐᒧᑦ ᑲᑎᒪᔨᕋᓛᑦ ᐱᕙᓪᓕᐊᑎᑕᐅᓂᖏᓐᓄᑦ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕ, ᐅᖃᐅᓯᖃᕐᓂᐅᔪᑦ ᐊᐅᓪᓛᓂᐊᖅᑐᑦ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ 

ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ ᑭᖑᓂᐊᒍᑦ. 

ᐱᕙᓪᓕᐊᑎᑕᐅᓂᖓ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᐱᖃᓯᐅᔾᔨᓂᐊᕐᒥᔪᑦ ᐅᖃᐅᓯᖃᓂᕐᒥᑦ 

ᐊᕐᕌᒍ ᐃᓗᐊᓂ ᑲᑎᑦᑎᑕᐅᓂᖏᑦ ᐊᑐᖅᑕᐅᔭᕆᐊᓖᑦ ᓄᓇᕗᒻᒧᑦ, ᓄᓇᕕᒃ, ᐊᒻᒪ ᐃᒪᐃᓐᓇᕐᒥ ᐃᓕᐅᖅᑲᖅᑕᐅᔪᑦ 

ᐅᕙᓂ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ.  

ᑐᓐᖓᓂᖃᖅᑐᖅ ᐅᑭᐅᖅᑕᖅᑐᒥ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᖅ ᐱᓕᕆᓪᓗᑎᒃ ᑲᑎᙵᔪᑦ ᐃᑲᔪᖅᑕᐅᓂᕐᒧᑦ 

ᐊᑕᐅᓯᕐᒧᑦ ᐅᕝᕙᓘᓐᓃᑦ ᑕᒪᒃᑮᓐᓄᑦ ᓂᕈᐊᕋᒡᓵᓐᓄ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ 

ᐊᑐᖅᑕᐅᓂᖏᑦ ᐊᑦᑐᐊᓂᓕᓐᓄᑦ ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᑦ, ᐃᖃᓗᓕᕆᓂᕐᒧᑦ 

ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑐᓂᓂᐊᖅᑕᖏᑦ ᓵᒃᑯᐊ ᐊᔾᔨᐅᖏᑦᑐᒃᑯᑦ ᑲᑎᒪᓂᖃᓂᕐᒥᑦ ᐅᑭᐅᑕᖅᑐᒥ 

ᑭᖑᑉᐸᕐᓄ ᐅᖃᐅᔾᔨᒋᐊᓂᕐᒧᑦ ᑲᑎᒪᔨᕋᓛᑦ ᐅᑭᐅᖓᓂ 2023. ᐅᑭᐅᑕᖅᑐᒥ ᑭᖑᑉᐸᕐᓄ ᐅᖃᐅᔾᔨᒋᐊᓂᕐᒧᑦ 

ᑲᑎᒪᔨᕋᓛᑦ ᐃᑲᔪᕐᓂᖓ ᓂᕈᐊᕋᔅᓴᒧ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ 

ᐱᑕᖃᕆᐊᖃᖅᑎᑕᐅᔪᖅ ᓯᕗᓂᐊᒍᑦ ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᕿᓂᓚᐅᖅᑎᓐᓇᒋᑦ 

ᐃᓱᒪᓕᐅᓂᕐᒧᑦ ᐊᒻᒪ ᐊᑐᓕᖁᔭᐅᔪᓂᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂ ᐊᒻᒪ ᓄᓇᕕᒻᒥ 

ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ ᓴᖅᑭᖅᑎᑕᐅᓗᑎ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦs ᐊᒻᒪ 

ᖁᑦᑎᒃᓂᕐᓴᐃᑦ ᐱᑕᖃᕐᓂᖏᑦ ᖃᐅᔨᒋᐊᕐᕕᑦ ᐅᑯᓄᖓ ᑲᓇᖕᓇᖓᓂ ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᐱᓇᖕᓇᖓᓂᑦ 

ᖃᐅᔨᓴᕐᕕᐅᔪᑦ ᐃᓃᑦ ᐱᑕᖃᕐᓂᖏᓐᓄᑦ (ᓂᕆᐅᒋᔭᐅᔪᖅ ᐅᐱᕐᖔᖓᓂ 2024 – ᒫᑦᓯᒥ ᑲᑎᒪᔩᑦ ᑲᑎᒪᓂᖓ). 

ᐊᖏᖅᑕᐅᒍᓂ ᑲᑎᒪᔨᓄᑦ, ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᓯᕗᓪᓕᐅᓗᓂ 

ᐊᑐᖅᑕᐅᔪᓐᓇᖅᑐᖅ ᐊᖑᓂᒃᑕᐅᔪᓐᓇᖅᑐᓕᒫᓄᑦ ᐃᓱᒪᓕᐅᓂᕐᒧᑦ ᐊᒻᒪ ᐊᑐᓕᖁᔭᐅᔪᓄᑦ ᐅᕗᖓ 2024-2025 

ᐃᖃᓗᒐᓱᐊᕐᓇᐅᔪᓂᑦ. 

ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐃᓕᓴᖅᓯᔪᑦ ᐃᖅᑲᓇᐃᔭᑦᑎᐊᕐᓂᖏᓐᓄᑦ 

ᐱᕙᓪᓕᐊᑎᑕᐅᓂᖏᓐᓄᑦ ᐊᖏᓂᖓ ᒥᔅᓴᐅᓴᑦᑕᐅᔪᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᐊᓯᔾᔨᕈᓐᓇᑐᐃᓐᓇᕆᐊᖃᖅᑐᓂᑦ 

ᑭᒡᓕᖃᖅᑎᑦᑎᓗᓂ ᓇᓗᓇᐃᕐᕕᖓᓂ ᓇᑭᙶᕐᓂᖓᓂ ᐅᑭᐅᑕᖅᑐᒥ ᑭᖑᑉᐸᓄ ᐅᕙᓂ ᑭᖑᑉᐸᓂᐊᕐᕕᐅᔪᑦ 4-6 

(ᐊᑐᖅᑕᐅᔪᓐᓇᕐᓂᖃᑐᐃᓐᓇᕆᐊᖃᖅᑐᑎᑦ ᐅᑭᐅᑕᖅᑐᒥ ᐱᑕᖃᕐᓂᖏᓐᓄᑦ). ᑖᓐᓇ ᐃᖅᑲᓇᐃᔮᖑᔪᖅ 

ᐋᖅᑭᑦᑕᐅᓯᒪᔪᖅ ᐱᔭᕇᖅᑕᐅᓗᓂ ᐊᒻᒪ ᑲᓇᑕᒥ ᖃᐅᔨᓴᓂᕐᒧᑦ ᐅᖃᐅᔾᔨᒋᐊᓂᕐᒧᑦ ᑎᑎᕋᕐᕕᖓᓂ ᕿᒥᕐᕈᓗᑎ 

ᐅᑭᐊᔅᓵᖓᓂ 2024 ᐊᒻᒪ ᐊᑐᐃᓐᓇᐅᔮᖏᑦᑐᑦ ᓯᕗᓂᐊᒍᑦ 2024-2025 ᐊᐅᓚᑦᑎᓂᕐᒧᑦ ᐃᓱᒪᓕᐅᓂᕐᒧᑦ 

ᐃᖏᕋᓂᕆᕙᑦᑕᖓᓄ. ᑭᓯᐊᓂᓕ, ᐱᕙᓪᓕᐊᑎᑕᐅᓂᖓ ᐊᒻᒪ ᐊᑐᓕᖅᑎᑕᐅᓂᖓ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ ᑐᓐᖓᕕᒋᔭᔅᓴᐅᖏᑦᑐᑦ ᐱᔭᕇᖅᑕᐅᑎᓪᓗᒍ ᑖᓐᓇ ᐃᖅᑲᓇᐃᔮᖑᔪᖅ.  

ᐊᑕᖏᕐᓂᕈᑎ ᐅᔾᔨᖅᑐᑦᑎᐊᕋᓱᐊᕐᓗᓂ ᐱᓕᕆᓂᕐᒧᑦ ᐃᓗᓕᖏᑦ ᐱᑕᖃᕐᓂᖏᓐᓄᑦ ᐅᕙᓂ ᑲᓇᖕᓇᖓᓂ 

ᖃᐅᔨᓴᕐᕕᐅᔪᑦ ᐃᓃᑦ ᐊᒻᒪ ᐱᓇᖕᓇᖓᓂᑦ ᖃᐅᔨᓴᕐᕕᐅᔪᑦ ᐃᓃᑦ, ᐱᖃᓯᐅᑎᓪᓗᑎ ᓂᕿᒃᓴᓂᖃᑦᑕᖅᑐᓄᑦ 

ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ, ᑭᖑᓪᓕᖅᐹᒥ ᐋᖅᑭᑦᑕᐅᔮᖏᑦᑐᑦ ᓈᒻᒪᓈᖅᑐᒥᑦ ᐊᑐᖅᑕᐅᓂᖏᓐᓄᑦ ᐅᑯᓇᓂ 

2024-2025 ᐊᖑᓂᒃᑕᐅᔪᓐᓇᖅᑐᓕᒫᑦ ᐃᓱᒪᓕᐅᓂᕐᒧᑦ, ᓴᖅᑭᖅᑎᑕᐅᓯᒪᔪᑦ ᑭᒡᓕᖃᖅᑎᑦᑎᓗᓂ ᓇᓗᓇᐃᕐᕕᖓᓂ 

ᓇᑭᙶᕐᓂᖓᓂ ᑐᑭᒧᐊᕈᑎᖃᖅᑎᑦᑎᓂᐊᖅᑐᑦ ᒪᑭᒪᑎᑕᔅᓴᐅᓂᖏᓐᓄᑦ ᐃᖃᓗᑦᑕᐅᔪᓂ ᐃᓱᒪᓕᐅᓂᕐᒧᑦ. 

 

ᐱᕙᒌᑕᖅᑕᖓ ᐆᒪ: ᐃᖃᓗᓕᕆᓂᕐᒧᑦ ᓄᓇᒥᖔᖅᑐᓂᑦ ᑲᒪᓃᑦ, ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ 

ᑲᓇᑕᒥ 

 

ᐅᓪᓗᖅ: ᔪᓚᐃ 21, 2023 

